
ТЮБЕШИУ

Россейде июньну ючюнчю 
ыйых кюнюнде Медицинада иш-
легенлени кюню белгиленеди. 
Адамланы саулукъларын къоруу-
лауда, жукъгъан ауруулагъа къа-
жау ишде, халкъны ырахматлы 
жашауун жалчытыуда жетишим-
ле болдургъанланы КъМР-ни 
Башчысы Казбек Коков алгъыш-
лагъанды эмда къырал саугъала 
бергенди. 

Белгиленнгенлени арасында 
врачла, медсестрала, эпидеми-
ологла, фельдшерле, Роспотреб-
надзорну къуллукъчулары да бар 
эдиле. Къууанчлы тюбешиуге 
КъМР-ни Парламентини спикери 
Татьяна Егорова, КъМР-ни Баш-
чысыны Администрациясыны 
таматасы Мухамед Кодзоков  да 
къатышхандыла.

Казбек Валерьевич, жыйыл-
гъанланы алгъышлай, медици-
нада ишлегенле билимлерин, сы-
науларын аямай къыйын эм жуу-
аплы жумушла толтургъанларын 
чертгенди. «Къайда ишлесегиз 
да: поликлиникада, стационарда, 
акушер пунктда,- адамны жаша-
уу, аны юйюрюню болуму, ре-
спубликаны, халкъыбызны келир 
кюню да сизни билимигизге, иш 
кёллюлюгюзге кёре къуралгъа-
нын ангылайсыз»,-дегенди ол.

Арт кезиуде медиклени ишине 
кёз къарам тюрленнгенин да 
белгилегенди республиканы 
оноучусу.«Битеу дунияда да 
жукъгъан ауруу жайылгъан кези-
уде медицинаны сайлагъанлагъа 
сый, намыс берилгени бла бирге, 
сизге жигитлегеча къарайдыла. 
Коронавирусха, башха къыйын 
ауруулагъа къажау кюрешде сиз 
ал тизгинледе турасыз. Адамла-
ны жашауларын, саулукъларын 
къоруулай, ишчи борчугъузну 
бийик даражада толтурасыз. 
Жангы сынаула уа медиклени 
магъаналарын ангыларгъа онг 
бергенди»,-деп къошханы респу-
бликаны оноучусу.

Пандемияны биринчи кю-
нюнден башлап, республика-
ны врачлары, фельдшерлери, 
медсестралары, терк медицина 
болушлукъ берген бригадаланы 
келечилери, эпидемиология 
службаланы къуллукъчулары, 
жашауларына къоркъуу болгъа-
нына да къарамай, адамлары-
бызны жашауларын къоруулауда 

къолдан келгенни этгенлерин да 
белгилегенди Казбек Валерьевич 
алгъышлау сёзюнде. «Сайлагъан 
ишигизге, халкъыбызгъа быллай 
кертичилик, сёзсюз, алгъышлау-
лагъа тийишлиди»,-дегенди ол.

Былтыр а Россейни Президен-
ти Владимир Путинни Указы бла 
энчи къырал саугъала кийирген-
ди: Пирогов атлы орден бла Лука 
Крымский майдал. Къууанчлы 
тюбешиуге чакъырылгъанланы 
арасында уа бу бийик къырал са-
угъалагъа тийишли болгъанла да 
бар эдиле. «Ала коронавирусну 
жайылыуун тохтатыуда магъана-
лы жумушла бардыргъанладыла. 
Бир биригизге билеклик эте иш-
легенигизни хайырындан эпиде-
миология болумну контрольда 
тутаргъа онг чыкъгъанды. Сау-
лукъ сакълауда ишлегенлеге иш 
кёллюлюгюз, жууаплылыгъыз, 
халаллыгъыгъыз, хурметлилигиз 
ючюн жюрегимден ыспас этеме. 
Бу къыйын кезиуде Къабарты-
Малкъарны саулукъ сакълау 
системасы ышаннгылылыгъын 
кёргюзтгенди»,-деп къошханды 
республиканы башчысы.

Сёзюню ахырында ол власть 
органла мындан ары да саулукъ 
сакълауну айнытыугъа энчи эс 
бурлукъларын чертгенди. «Бизни 
борчубуз адамларыбыз тийишли 
болушлукъну алырча, медикле-
рибиз а шёндюгю излемлеге 
келишген болумлада ишлерча, 
къыйынлары ючюн тийишли хакъ 

алырча этергеди»,-дегенди ол.
Ызы бла саугъалау башланн-

ганды. Коронавирус жукъгъан 
аруугъа къажау ишде къыйынла-
ры, профессионал борчларына 
кертичиликлери ючюн медикле-
ни уллу къаууму РФ-ни Прези-
дентини Указы бла Пирогов атлы 
орден бла саугъаланнгандыла. 

Ала КъМР-ни Гигиена эм эпи-
демиология жаны бла арасыны 
келечилери болгъанларын бел-
гилерчады. Ол санда учрежде-
нияны  бактериология лаборато-
риясыны биологу  Ирина Алек-
сейцева, врачла-эпидемиологла  
Радима Алоева, Къурманланы 
Мадина бла Баккуланы Асият, 
араны баш врачыны орунбасары   
Ринат Бараков,  врач-вирусолог 
Валерия Корчагина, вирусоло-
гия лабораторияны башчысы 
Элина Мищенко, эпидемиоло-
гия бёлюмню таматасы врач-
эпидемиолог Медина Петрова, 
артыкъда къоркъуулу жукъгъан 
аурууланы эм молекулярно-гене-
тика тинтиулени лабораториясы-
ны биологу Черкесланы Замира 
саугъаланнгандыла. 

КъМР-ни Гигиена эм эпиде-
миология жаны бла арасыны 
къуллукъчуларыны уллу къаууму 
РФ-ни Президентини Указы бла 
Лука Крымский атлы майдал бла 
да белгиленнгендиле. Ол санда 
врач-эпидемиологну болушлукъ-
чусу Инна Абазова, вирусология 
лабораторияны фельдшерлери-

лаборантлары Анна Жмур бла 
Мадина Кармова, артыкъда 
къоркъуулу жукъгъан ауруула-
ны эм молекулярно-генетика 
тинтиулени лабораториясыны 
фельдшерлери-лаборантлары 
Заира Кетова, Людмила Куксен-
ко, врач-эпидемиологну болуш-
лукъчусу Созайланы Любовь. 

Майдалгъа Роспотребнадзорну 
КъМР-де Управлениясыны бёлю-
мюню тамата экспертлери Татья-
на Луцкая бла Дина Хагабанова 
да тийишли кёрюлгендиле.

Саулукъ сакълауну айныты-
угъа салгъан къыйыны эмда кёп 
жылланы бет жарыкълы ишле-
гени ючюн кардиология араны 
баш врачы Нодар Шардановха 
«РФ-ни сыйлы врачы» деген ат 
берилгенди. 

 Катастрофаланы медицинасы-
ны эм терк медицина болушлукъ 
берген араны оператив-дис-
петчер бёлюмюню фельдшери 
Людмила Головина уа терк ме-
дицина болушлукъну бергенде 
профессионал билими ючюн 
РФ-ни Президентини Ыразылыкъ 
письмосу бла саугъаланнганды. 

Жыйылыуда КъМР-ни Баш-
чысыны Указы бла «Къабар-
ты-Малкъарны сыйлы врачы» 
деген ат берилгенле да саугъа-
ланнгандыла. Аланы арасында 
Сюд-медицина экспертизаны 
бюросуну башчысы Мечукаланы 
Алихан, Катастрофаланы ме-
дицинасыны эм терк медицина 
болушлукъ берген араны каче-
ствогъа контроль эм клинико-
эксперт иш жаны бла бёлюмюню 
таматасы Мусукланы Раузат да 
бардыла. 

Ол кюн дагъыда «КъМР-ни 
саулукъ сакълаууну сыйлы къул-
лукъчусу» деген атха тийишли 
болгъанланы атлары да белгили 
этилгендиле. 

Элбрус районну ара больница-
сыны Кёнделенде амбулатория-
сыны терк медицина болушлукъ 
бёлюмюню фельдшери Носту-
ланы Хадис а КъМР-ни Башчы-
сыны Ыразылыкъ письмосу бла 
саугъаланнганды. 

Тюбешиуню ахырында Казбек 
Коков жыйылгъанланы энтта бир 
кере алгъышлагъанды.

ТИКАЛАНЫ Фатима. 

1941 жылда 22 июньда, ол а 
ыйых кюн эди, эрттенликде 4 
сагъатда фашист Германия бла 
аны союзниклери мамырлыкъны 
юсюнден антны бузуп, совет къы-
ралгъа къажау уруш ачхандыла. 
Совет Союзну жокъ этиуге душман 
иги хазырланнганды:  тарыхчы-
ланы шартларына кёре, къазауат 
башланнганда фашистлени 190 
дивизиясы, 4 мингден аслам тан-
кы, 47 минг миномёту, 4,5 минг са-
молёту, 200 аскер кемеси бар эди, 
бек аздан, сермешге 5,5 миллион 
аскерчини ийгендиле.

Танг аласында СССР-ни къы-
рал чеклерин биринчи душман 
самолётла бузгъандыла. Жюзден 
аслам немисли бомбардировщик 
аэродромлагъа, запад чекчи 
аскер округлагъа, темир жол-
лагъа, связьны ызларына эмда 
башха магъаналы объектлеге 
топларын атхандыла. 

АСКЕРГЕ ЧАКЪЫРЫЛЫУ 
Уруш башланнганлай СССР-ни 

Баш Советини Президиуму битеу-
лю мобилизацияны юсюнден буй-
рукъ чыгъарады. Къызыл Аскерге 
1905-1918 жыллада туугъан эр 
кишиле чакъырыладыла. Моби-
лизация Ленинград, Прибалтийск, 

Запад, Киев, Одесса, Харьков, 
Орлов, Москва, Архангельск, Урал, 
Сибирь, Приволжск, Шимал-Кав-
каз эм Закавказ аскер округлада 
бардырылады.

Къазауат башланнган биринчи 
сегиз кюнню ичинде 5,3 миллион 
адам тургъандыла Къызыл Аскер-
ни тизгинлерине. Алай  биринчи 
кюнледе адам къоранчла асыры 
кёп болгъандыла. Аны ючюн 1942 
жылда фронтха 1923-1925 жылла-
да туугъанланы алып башлайды-
ла. Битеу да бирге уа аскерчилени 
тизмесине 34,5 миллион адам 
сюелгенди. 

Алай къазауат асыры къанлы 
болгъандан, фронтха  17-жыл-
лыкъланы, 50-ден атлагъанланы 
да алып башлайдыла. Къызыл 
Аскерлени, Аскер-тенгиз флотну, 
чекчилени, ич аскерлени арала-
рында адам къоранчла уллу бол-
гъандыла –11,4 миллион аскерчи 
къыралыбызны жалынчакъсыз-
лыгъы ючюн жанларын берген-
диле. Бу тарихлеге белгисиз тас 
болгъанла, пленнге тюшгенле да 
киргендиле. Алай партизан от-
рядлада ненча адам жоюлгъаны 
бюгюн да шарт тохташдырыл-
магъанды. 

Бюгюн – Эсге тюшюрюуню эм бушууну кюню

КъМР-ни Башчысы Казбек 
Коков Къабарты-Малкъарны 
делегациясыны башчысы болуп 
«Единая Россия» партияны ХХ 
съездини ишине къатышханды. 
Анда Россейни Президенти Вла-
димир Владимирович Путинни 
сёлешиуюне уллу багъа бичгенди 
эмда аны бек магъаналыгъа 
санагъанды. Къырал башчы 
россейлилени жашау къолай-

лыкъларын игилендириу жаны 
бла къыйматлы мадарла этерге, 
2026 жылны аягъына сабийли 
юйюрлени жарлы болургъа къор-
къууларын азайтыргъа деп аллай 
борч салгъанды. Андан сора да, 
ол болдурулгъан жетишимлени 
сакъларгъа эмда керелей барыр-
гъа кереклисин чертгенди, ол сан-
да миллет проектлени тамамлау, 
инфраструктураны ишлеу эмда 
жангыртыу бла да.

Президентни сёлешиуюнде ре-
спубликагъа артыкъда магъаналы 
социал жумушла да кёргюзтюл-
гендиле, ол санда ол школлагъа, 
артыкъда эл мектеплеге, тынгылы 
ремонт этиуню программаларын 
жууукъ беш жылгъа жарашдырыр-
гъа кереклисин айтханды. Къабар-
ты-Малкъарда КъМР-ни Башчысы 
Казбек Коковну буйругъу бла ол 
жаны бла ишле башланнгандыла: 
битеу школланы болумлары тин-
тилгенди, ремонт ишле кезиу-кезиу 
бардырыллыкъдыла. 

Владимир Путин партия – ол 
кючлю ресурс болгъанын черт-
генди, аны шарт ишлеге, ин-
санларыбызны сейирлерине, 
къыралыбызгъа къуллукъ этгени 
бютюн магъаналыды. Политика 
системаны тутхучлулугъун жал-
чытханы уа шёндюгю жамауатха 
бла къыралгъа деменгили бор-
чланы толтурургъа бютюн кере-
клиди. Ол борчла уа бек алгъа 
халкъны санын сакълау, Россей 
Федерацияны регионларында 
адамларыбызны къолайлыкъла-
рын, жашау ырахатлыкъларын 
игилендириу бла байламлыдыла.

«Единая Россия» ол бек алгъа 
социал жолну тутхан партияды. 

лыкъларын игилендириу жаны

Казбек Коков «Единая Россия» 
партияны съездини ишине къатышханды

КъМР-ни Башчысы Казбек 
Коков эпидемия болумну кюн 
сайын да тюрлениуюн энчи эсеп-
де тутады. Жер-жерли админи-
страцияланы башчылары бла 
дайым бардырылгъан оператив 
кенгешледе шёндюгю болум 
сюзюледи, ундурукъла бла жал-
чытыу, терк болушлукъ берген 
бригадаланы саусузлагъа барыу-
лары, КТ тинтиуле, дарман салыу 
къалай къуралгъанына къарала-
ды. Халкъ бла байламлыкъ, ол 
санда КъМР-ни Саулукъ сакълау 

министерствосуну «исси ызыны» 
ишлеую, район администрация 
бла социал сетьлени юслери бла 
байламлыкъ жюрютюу, поликли-
никалада ишни къуралыуу энчи 
контрольдады. 

КъМР-ни саулукъ сакълау ми-
нистри Рустам Калибатов бил-
диргеннге кёре, эки госпитальда 
202 адам багъылады. Бир сут-
каны ичинде 41 адам тюшгенди, 
12-си сау болуп чыкъгъанды. 
Реанимацияда 36 адам барды, 
экиси ёлгендиле. Бек къоркъуулу 

жукъгъан ауруулагъа бакъгъан 
госпитальлада 290 ундурукъ са-
лыннганды. Арт сутканы ичинде 
республикада вакцинациядан 
1244 адам ётгенди. Битеу да 47629 
адамгъа дарман салыннганды. 
Арт беш кюнде бир сутканы ичин-
де дарман салдыргъанланы саны 
тёрт кереге ёсгенди. 

   

КъМР-ни Башчысыны бла 
Правительствосуну 

пресс-службасы.

Кишиликлерин ачыкъ кёргюзтгендиле, 
тылда кеслерин аямай кюрешгендиле

Ахыры 2-чи бетдеди.

«Бир биригизге билеклик этип уруннганыгъызны хайырындан 
эпидемиология халны контрольда тутаргъа къолдан келгенди» 

САУГЪАЛАУ

БИТЕУЛЮ МОБИЛИЗАЦИЯ

Магъаналы жыйылыу

Анга сиз кёргюзтген, федерал 
эмда регион даражалада къабыл 
кёрген законопроектле, инсан-
ларыбызны, волонтёр, экология, 
правону къоруулаучу эмда «Еди-
ная Россия» партия себеплик этген 
башха биригиулени башламчы-
лыкълары шагъатлыкъ этедиле. 
«Единая Россия» кесини ишин не 
заманда халкъ бла байламлыкъда 
къураргъа кюрешгенди. Ол а не 
тюрлю партияны да бек магъана-
лы эмда мурдорлу кесегиди.

Аны себепли мен инсанла бла 
тюбешиуледе, алгъадан къурал-
гъан партия къол кётюрюуледе 
эмда былтыр декабрьде ётген со-
циал онлайн-форумда айтылгъан 
оюмла, тилекле, сурамла сизни 
айырыула аллы программагъ-
ызгъа кирликлерине ийнанама. 
Анга мурдорлукъ этериклерине, 
бек башы уа сизни тюзюнлей 
къатышыуугъуз бла жашауда бар-
дырыллыкъларына ишексизме»,-
дегенди Россейни Президенти.

-Биринчи июльдан, кесигиз бил-
генликден, сабийлеге 8 жылдан 
башлап 16-жыллыкъларына дери 
да, ол санда толу болмагъан юй-
юрледен балачыкълагъа да, ахча 
тёленирикди. Жашауда аз тюрлю 
болмайды, алай гитче адамчыкъ 
барды, балачыкъ барды – биз 
алагъа болушургъа борчлубуз. 
Сабийден ауурлукълары болгъан 
эмда къыйын жашау болумгъа 
тюшген тишириулагъа да себе-
плик белгиленеди. Сегиз жылла-
ры толмагъан сабийлеге къарагъ-
ан аналагъа да больничныйлери 
ючюн ахча тёленирикди,- деп 
белгилегенди Президент. –Са-
бийли эмда къолайсыз юйюрлеге 

себеплик этиуню бир къыйматлы 
системасын къураргъа керекди. 
Аллай борч Правительствогъа са-
лыннганды. Бизни барыбызны да 
борчубуз а россейли юйюрлени, 
инсанларыбызны файдаларын 
кётюрюудю.

Владимир Путин жаш тёлюню 
иш бла жалчытыуну дайым иш-
леген программасы да къолгъа 
алыннганын эсгертгенди.

-Саулукъ сакълау системаны 
технология жаны бла жангыртыу, 
аны кадрла бла кючлендириу, по-
ликлиникаланы, больницаланы 
ишлерин тап къурау – бизни баш 
магъаналы ишибизди,- деп бел-
гилегенди Президент.- Кесигиз 
билгенликден, быйыл саулукъ 
сакълауну биринчи болушлукъ 
берген бёлюмюн игилендириуню 
регион программасы бардыры-
лып башланнганды. Аны, жарсы-
угъа, пандемия ючюн графигин 
бир кесек бир жанына этерге 
тюшгенди. Болсада ол ишни 
башлагъанбыз эмда андан ары 
бардырлыкъбыз. Анга битеу да 
550 миллиард сом бёлюннгенди. 
Саулукъ сакълауну баш магъана-
лы борчу – аурууну хорлагъаны 
бла чекленип къалмай, адам 
тири жашау бардырырча халгъа 
къайтырча этиудю.

Бюгюнлюкде «Единая Россия» 
алчылыкъны тутады, битеу за-
конла чыгъарыучу эмда келечиле 
власть органлада кёпчюлюгю 
да барды. Бек башы уа, аны эс-
гертирге сюеме, хар регионда, 
шахарда, посёлкада сизни бла 
бир ниетли болгъан, башхалагъа 
хайырларын кёргюзтген адам-
лагъа таяныргъа тийишлиди. 

Муниципал районланы таматаларына шарт борчла салыннгандыла

Эсге тюшюрюуню эм бушууну кюнюне аталгъан материалланы 2-3-чю бетледе окъугъуз.

Тюнене КъМР-ни Башчысы 
Казбек Коков республикалы эм 
федерал информация органланы 
журналистле бла тюбешип, аланы 
сорууларына жууапла бергенди. 
Жыйылыугъа уа басма органны, 
телевиденияны бла радиону 24 ке-
лечиси къатышхандыла. Эки сагъ-
атха жууукъ баргъан ушакъны 
кезиуюнде Казбек Валерьевичге 
коронавирусха къажау мадарла-
ны, туризмни айнытыуну, миллет 
проектлени жашауда бардырыу-
ну, инвестицияланы кёбейтиуню, 
суу бла жалчытыуну, СМИ орган-
ланы ишлерин жангыртыуну юс-
леринден соруула берилгендиле.

Бу тюбешиу биринчи болгъанын 
айтырчады. Болсада республи-
каны башчысы битеу соруулагъа 
да ачыкъ жууапла бергенин, ол 
экономика, социал сферада 
болум бла бирге юйюрюню, ке-
сини жашаууну, атасы Валерий 
Мухамедовични юслеринден да 
айтханын белгилерчады. Ол угъ-
ай, провокация халлы сорууладан 
да къачмагъанды. 

Жыйылыуну ача, Казбек Вале-
рьевич быллай ачыкъ ушакъла 
халкъгъа власть органла тамам-
лагъан жумушланы юслеринден 
тюз шартланы билдирирге онг 
бергенлерин чертип, аны тёрели 
этерге кереклисин айтханды. 

Казбек Коков, сёзюню аллын-
да, ахыр ыйыкъда вакцинация 
тири баргъанын, 7 минг адамгъа 
дарман салыннганын чертгенди. 
«Битеу да бирге 51,4 мингден 
аслам инсан салдыргъандыла 
бу жукъгъан ауруугъа къажау 
вакцинаны. Бу ишни магъаналы-
лыгъын ангылатыуну андан ары 
бардырыргъа тийишлиди. Ауру-
уну биз жаланда вакцинаны бо-
лушлугъу бла хорларыкъбыз»,-
дегенди ол.

Коронавирус жангыдан жай-
ылып башлагъаны ючюн вак-
цинацияны борчлу этерге мурат 
бармыды деп да соргъандыла. 
Казбек Валерьевич хал Москвада 
къыйын болгъанын, анда дарман-
ны аны ючюн борчлу халда сал-
дырыргъа кереклисин чертгенди. 

«Алай бизни республикада эпиде-
миология болум контрольдады. 
Аны ючюн борчлу вакцинацияны 
кийирирге белгиленмейди»,-
дегенди ол.

Былтырча кафелени, ресторан-
ланы, халкъ бирге жыйылгъан 
башха жерлени ишлерине чек 
салыргъа белгиленмегенин, хал 
контрольда болгъанын билдир-
генди ол. Болум осалгъа айла-
нырына къоркъуу чыкъса, респу-
бликада хазырланыу жумушла 
толтурулгъандыла: дарманла, 
медицина оборудование, боль-
ницалада саусузланы жерле бла 
жалчытыуда бир тюрлю кемчили-
кле, чырмаула жокъдула. 

Сёз бюджет политиканы, ту-
ризмни, республиканы инвести-
ция онгларыны, эллени суу бла 
жалчытыу проектлени, эл мюлкде 
салыннган борчланы юслеринден 
да баргъанды. Тюбешиуню юсюн-
ден толу отчёт «Заманны» келир 
номеринде басмаланырыкъды.

АБДУЛЛАХЛАНЫ Фатима.

Журналистлени тюрлю-тюрлю сорууларына – толу жууапла

САКЪЛЫКЪ



Ахыры. Аллы 1-чи бетдеди.

1941 жыл. 21 июнь. 13 сагъ-
ат. Немисли аскерлеге «Дор-
тмунд» буйрукъ бериледи. 
Алай бла экинчи кюн СССР-
ге чабыууллукъ башланы-
рыгъы белгили этилгенди. 

 Гитлерчи аскерлени «Ара» 
къауумуну 2-чи танк бёлю-
мюню командующиси Гейнц 
Гудериан эсгериулеринде 
былай жазгъанды: «Орус-
лула биз урушну ачаргъа 
хазырланнганыбызны чырт 
да билмегенлерин ангы-

лагъанма. Брест къаланы 
арбазында оркестр макъ-
амла согъады, къалауурла 
жерлерине салынадыла. За-
пад Бугну жагъасында совет 
аскерчиле кёрюнмейдиле».

21 сагъатда 90-чы чекчи 
Сокальский комендатураны 
аскерчилери Буг суудан ёт-
ген немислини тутхандыла. 
Аны Владимир-Волынский 
шахарда штабха ашырады-
ла. Сорууда ол аты Альфред 
Лисков болгъанын, вермах-
тны 15-чи жаяу дивизиясыны 
221-чи полкунда къулллукъ 
этгенин айтады. Ол 22 июнь-
да танг алада немислиле 

СССР-ни бла Германияны 
къырал чегинден ётеригин 
билдиреди. Аны айтханы 
командованиягъа жетдири-
леди. 

Аны бла бирге Москвадан 
запад аскер округну бёлюм-
лерине Наркоматны 1-чи но-
мерли дерективасы келеди: 
«22-23 июньда немислиле 
ЛВО, ПрибОВО, ЗапОВО, 
КОВО, ОдВО бёлюмлеге 
чабыуул этерге боллукъду-
ла… Бизни аскерлени борчу 
– душманны бузукъларына 
жууап бермезге – андан да 
къыйын ишле башланмаз 
ючюн». Бёлюмле атышы-
угъа хазырланыргъа, къы-
ралны чегини тийресинде 
жашырын от бардырылгъан 
жерледе тохташыргъа, авиа-
цияны кётюрюрге буйрукъла 
бериледиле. Алай директива 
аскер бёлюмлеге жетдирил-
мейди. 

Эрттенликде 3 сагъат 5 
минутда 14 немисли бомбар-
дировщик Кронштадтха 28 
магнит топ атадыла. Тёрт ми-
нутдан Къара тенгиз флотну 
командующиси вице-ад-
мирал Октябрьский Баш 

штабны таматасы Жуковха 
былай билдиреди: «Флотну 
хауада болумгъа къарау-
билдириу системасы тен-
гизни жанындан кёп санда 
самолётла учуп келгенлерин 
билдиреди, ала кимникиле 
болгъанлары белгисиз. Флот 
хазырлыкъдады».

3 сагъат 30 минутда Запад 
округну штабыны таматасы 
генерал Климовских душ-
ман авиация Белоруссияны 
Брест, Гродно, Лиду, Кобрин, 

Слоним, Барановичи эм 
башха шахарларына чабы-
уул этгенлерин билдиреди. 
Ызы бла 3-7 минутну ичин-
де Киев, Прибалтика аскер 
округланы штабларыны баш-
чылары генералла Пуркаев 
бла Кузнецов немисли ави-
ация Украинаны шахарла-
рына, ол санда Киевге да 
эмда Ригагъа, Шауляйгъа, 
Вильнюсха, Каунасха эм 
башха шахарлагъа топла 
атханларын ачыкъ этедиле. 

3 сагъатда 42 минутда 
Генштабны башчысы Жуков, 
Сталиннге сёлешип, Герма-
ния уруш ачханын билдире-

ди. Сталин Тимошенкону бла 
Жуковну Кремльге чакъы-
рып, политбюрону жыйылы-
уун бардырады. 

3 сагъат 45 минутда 86-чы 
август чекчи отряд гитлер-
чилени разведка-диверсия 
къаууму бла сермеш ача-
ды. Душман жокъ этиледи. 
Жыйырма минутдан 86-чы 
чекчи отрядны заставалары-
на артиллерия от ачылады. 
Энтта он минутдан сермеш-
ле Запад эм Прибалтийск 
округлада башланадыла. 

Эрттенликде 4 сагъат 15 
минутда Брест къалагъа гит-
лерчи артиллерия от ачады. 
Ал такъыйкъалада окъуна 
складла жокъ этиледиле, 
телефон байламлыкъ юзю-
леди, аскерчиле, мамыр 
адамла да ёлтюрюледиле. 
Вермахтны 45-чи жаяу диви-
зиясы къалагъа жан атады. 

Алай аланы алгъа бары-
уларын совет аскерчилени 
контратакасы тыяды. Вер-
махтны 45-чи дивизиясыны 
штабыны Брест къалада 

сермешни юсюнден билди-
риуюнден: «Оруслула къаза-
уат бардырадыла. Къаланы 
ичинде жаяу аскерле 35-40 
танкны эм броне машина-
ланы болушлукълары бла 
къорууланадыла. Мараучу-
ла офицерлени бла унтер-
офицерлени уллу къауумун 
ёлтюргендиле».

22 июньда кюндюз 13 
сагъатда тыш къыралла бла 
ишлени наркому Вячеслав 
Молотов гитлерчиле Совет 
Союзну чеклерин бузуп, 

уруш башлагъанларыны 
юсюнден чакъырыуну окъуй-
ду. 14 сагъатда уа немислиле 
Брест къаланы къуршоугъа 
аладыла. 

Болсада совет аскерчиле 
жесирге тюшмейдиле, ала 
душманнга къажау сермеш-
лерин тохтатмайдыла. 1-чи 
чекчи застава вермахтны 
айырмалы аскерлерине къа-
жау урушну 10 сагъатны 
бардырады. Гранатла бла 
мараучу сауутладан башха 
онглары болмагъан аскер-
чиле 60 гитлерчини жокъ 
этгендиле, юч танкны кюй-
дюргендиле. 

12-сагъатлыкъ урушдан 
сора гитлерчиле 1-чи чекчи 
заставаны къолгъа этедиле. 
Быллай жетишимни ала 
битеу совет чекчилени ёл-
тюргенден сора болдургъан-
ларын айтырчады. 

Урушну биринчи сагъат-
ларында СССР-ни къырал 
чегин – Баренцев тенгизден 
Къара тенгизге дери 666 
чекчи застава къоруулагъ-
андыла. Аладан вермахтны 
аскерлери 485-сине чабыуул 
этгендиле, аладан бири да, 
буйрукъ болмай, артха къач-
магъандыла, душманнга 
бойсунмайдыла.

Гитлерчи командование 
къыралыбызны чеклерин 
бузуугъа жаланда 20 минут 
бергенди. Алай душман-
ны муратлары алай тынч 
толмагъандыла. Чекчи за-
ставала душманнга къажау 
урушну бир сагъатдан 45 
кюннге дери бардыргъан-
дыла. Брест къаланы юг-кюн 
батыш жанына гитлерчиле 
жаланда ингирде 17 сагъатда 
киредиле. Къала ючюн уруш 
энтта ыйыкъны баргъанды. 

22 июньда вермахтны 
«Ара» аскерлерине къажау 
тургъан 19 600 совет чекчи-
ден 16 минги жоюлгъандыла. 

Брест къаланы жигит къо-
руулаучуларыны арасында 
кавказлыла да болгъандыла: 
таулула, къарачайлыла, къа-
бартылыла, чеченлиле, осе-
тинлиле, ингушлула, дагъы-
стан халкъланы келечилери. 

Къабарты-Малкъарны 

жюз келечиси Брест къала-
да гитлерчиле бла биринчи 
къанлы къазауат бардыр-
гъандыла. Жаланда 125-чи 
мараучу полкда ол кезиу-
де бизни 20 жерлешибиз 
къуллукъ этгендиле, деп 
жазадыла тарыхчыла. Совет 
аскерчиле бла офицерле, 
гитлерчилеге жол бермей, 
алайда айдан аслам заман-
ны уруш бардыргъандыла. 

Къаланы жигит къоруу-
лаучуларыны араларында 
таулу жаш Элбрус районну 
Чылмас элинден Жаппула-
ны Къудайны жашы Тахир 
да бар эди. «Брест къала» 
мемориал комплекс» къы-
рал учрежденияда болгъан 
шартлагъа кёре, 1941 жылда 
22 июньда 6-чы Орлов Къы-
зыл байракълы стрелковый 
дивизиясыны 125-чи полку-
ну миномёт батареясыны 
аскерчиси Жаппуланы Тахир 
къаланы Шимал-Кюнбатыш 
жанында къабакъларын къо-
руулагъанды. 

125-чи стрелковый полкну 
миномёт батареясыны сер-
жанты Фурсовну эсгериуле-
рине кёре, сермеш башланн-
ганында Тахир ат оруннга 
чабып, ичинден битеу атла-
ны эркин этген эди. Ол суу 
алыргъа баргъан кезиуде уа 
жаралы болады, алай анга да 
къарамай, тизгинден чыкъ-
май, душман бла андан ары 
сермешеди. Ол гитлерчилеге 
къажау биринчи штыковой 
атакагъа да къатышханды, 
андан сора уа фашистле 
артиллерия полкдан артха 
къысталгъан эдиле. 

Тахирни юсюнден кесле-
рини эсгериулеринде башха 
аскерчиле да жазгъандыла. 
Сёз ючюн, 125-чи стрелко-
вый полкну 3-чю миномёт 
ротасыны старшинасы Кип-
кеев журналистлеге берген 
интервьюда Жаппу улуну 
юсюнден былай айтхан эди: 
«… контузиядан сора эсими 
жыйгъанда аскерчиле мени 
мина чачылгъан жерден 
нёгерим Бахсандан Жаппу-
ланы Тахир чыгъаргъанын 
билдиргендиле. Биз не къый-
ынлыкъда да бир бирибизге 
болушургъа ант этген эдик. 
Тахир сёзлерине кертичи 
болгъанды…»

Туугъан къарындашла 
Къулбайланы Юсюп бла 
Мажау да уруш башланнган-
да Брест гарнизонда къул-
лукъ этгендиле. Ала экиси да 
ма бу къанлы сермешледе, 
темир окъуна эригенча кё-
рюннген къыйын кюнледе 
жоюлгъандыла. Брест къа-
ланы къоруулаучуланы ара-
ларында къарачай-малкъар 
халкъны башха уланлары да 
болгъандыла: Байзуллала-
ны Темиркъан, Созайланы 
Зуха, Чочайланы Осман, 
Чеченланы Мухадин.

Гочияланы Адильгерийни 
жашы Халитни аты да Брест 
къаланы къоруулаучуланы 
эсгертмесинде жазылыпды. 
Ол Схауатда устаз болуп 
ишлегенди, Карл Маркс атлы 
колхозну партия органи-
зациясыны секретары да 
болгъанды. 

Уллу Ата журт урушну би-
ринчи кюню ма былай къу-
ралгъанды. Уллу Хорламгъа 
дери совет халкъгъа энтта 
1417 кюнню бла кечени сер-
меширге тюшгенди. 

ТОКЪЛАНЫ Фатима 
хазырлагъанды. 

Огъары Малкъаргъа элтген жол бла 
бара, элге жете келгенлей, сол жанында 
уллу къурулуш ишле бара тургъанлары 
кёрюнеди: тракторла, экскаваторла, жюк 
машинала, сора ишге тири узалгъан 
жашла. Аланы юслеринден бизни жур-
налистибизге элни администрациясыны 
башчысы Табакъсойланы Кемал хапар 
айтханды.

- Бир къауум жыл мындан алгъа хаж 
къылыргъа баргъанымда, жолда таш-

ладан ишленнген Къуран салыннган 
бир аркалы эсгертме кёрген эдим. Анга 
кёзюм къарап: «Ийсагъан бизде, Огъа-
ры Малкъарда да мынга ушагъан бир 
сейир зат болса, къалай иги эди», - деп 
келген эди эсиме. Ол заманда мен бу 
къуллукъда да ишлемей эдим. Алай а 
элинг эсингден кетемиди?

Былайда уа эсгертме ансамбль – ме-
мориал боллукъду. Бу къаланы, кесигиз 
да кёресиз, ишлеп бошап, таш бла тыш-
лай турабыз. Аны жанында къабыргъада 
андан ары да кёп иш боллукъду. Эте 
тургъан ишибизни юсюнде муратыбыз 
уллуду. Ма бу сиз кёрген ташда эли-
бизни тарыхы жазыллыкъды. Муну эки 
жанында да тогъузушар мынга ушагъан 
таш сюелирикдиле. Алада эрттеги эл-
лерибизни онсегизини да атлары, анда 
жашагъан тукъумла, аланы тукъум там-
гъалары, сора хар элден Уллу Ата журт 
урушха кимле кетгенлери, жоюлгъанла 
да белгиленирикдиле.

Ырысхы жанын айтханда уа, «Моя тер-
ритория» деген программагъа къатыш-
ханбыз да, андан да бир кесек тюшгенди. 
Сора кесим ГЭС-де ишлеп тургъан эдим 
алда, андан алгъанчыгъым да киргенди. 

Алда жумуш кёпдю, Аллах айтса, мадар 
да болур. «Халкъым, элим, журтум» де-
ген игилерибиз асламдыла жамауатда. 
Быллай эсгертме алыкъа бир жерде да 
болмагъанды. Биз муратыбызгъа жетер 
ючюн, башыбызгъа алгъан жумушубуз-
ну тынгылы тамамлар ючюн, элибизни 
тарыхын аны кёпню кёрген, кёпню сы-
нагъан ташлары бла айтдырыр ючюн, 
къолдан келгенни этеригибиз хакъды.

МУСУКАЛАНЫ Сакинат.

Ала биринчиле болуп душманны  

Шауаланы Бияс-
ланны фронтха кетген 
тёрт жашындан жа-
ланда бири къайтхан 
эди. Къасым,Мажир, 
Ахмат, Исхакъ Был-
лымда колхозну не 
ишинде да жарыкъ 
бетли уруннган, ишни 
аягъы юсюне сал-
гъан жашла болгъан-
дыла.

К ъ а с ы м  р е с п у -
б л и к а д а  б е л г и л и 
жылкъычы эди. «Со-
циалистическая Ка-
бардино-Балкария» 
газетде 1936 жыл-
да жазылгъаныча, 
СССР-ни Ара Тол-
туруучу Комитетини 
бегими бла, орденле 
бла саугъаланнганла-
ны санында болгъан-
ды «Сыйлылыкъны 
Белгиси» орденнге да 
тийишли кёрюлгенди.

Элбрус  районну 
«Къызыл Элбрус» га-
зетини 1941 жылда 
6 мартда чыкъгъан 
номеринде уа былай 
жазылады: «Быллым-
да Этезов атлы кол-
хозну Кичибалыкъ 
жеринде жылкъычы-
ла Озроков,Бапына 
улу эм Саубаров ат-
лагъа бек иги багъ-
адыла. Жылкъычы 
къошну таматасы 
Шауаланы Къасым-
ны башчылыгъы бла 
ала 80 атны орунуна 
160 атха къарайды-
ла…».

Уллу Ата журт уруш-
ха уа Биясланны эки 
жашы да Къызыл 
Аскерде къуллукъ эте 

тургъанлай тюбеген 
эселе, Къасым бла 
Мажир жылкъы, къой 
кюте жолугъадыла 
анга.

Къасым жылкъы-
сындан бек сайлама 
атланы аскерге ёс-
дюргенди. Жыл сай-
ын аланы сюрюп кел-
се, комиссия жарау-
сузгъа санап, бирин 
да къайтармагъанды. 
Аскер къуллугъун а 
ол Орджоникидзеде 
(шёндю Влавдикав-

каз) бардыргъанды. 
1942 жылда шахар-
ны фашист аскер-
леден къоруулаугъа 
да къатышады. 1943 
жылда уа Къобанда 
батмакълада душман 
бла сермеше туруп, 
къарындашы Мажир-
ни 1941 жылда бар-
гъан жолун ызлагъа-
нын биле да болмаз 
эди. Ол фашистлени 
«Голубая линия» бе-
гимли тийрелеринде 
къанлы сермешле-

ден биринде жоюл-
гъанды.

Уруш башланнган-
да, кичи лейтенант 
Шауаланы Ахмат а 
Львов шахардан ши-
мал табада Радехово 
шахарны къатында 
15-чи механизация-
ланнган аскер корпус-
ну санында сермеш-
леге къатышханды. 
Биринчи къазауатда 
окъуна кесини солдат 
борчун айыпсыз тол-
тургъанды, юлгюсю 
бла нёгерлерин кёл-
лендиргенди. Укра-
инаны тюзлеринден 
биринден къайтмай 
къалгъанды.

Б и я с л а н н ы  б е к 
гитче жашы Исхакъ 
а аскер къуллугъун 
башлагъанда, алты 
айдан уруш болур 
деп бир да сунмай 
эди. 1941 жылда ав-
густ-сентябрь айла-
да душман Балтика 
флотну базасы Крон-
штадха кече, кюн да 
тохтамай самолётла 
жиберип тургъан-
ды. Зенит топчула 
уа кечени, кюнню 
да айырмазча бол-
гъандыла. Исхакъны 
къулагъына коман-
дирни «Огонь!» де-
ген ауазындан башха 
зат кирмейди. Само-
лётланы асыры ма-
рагъандан, кёзлери 
алас-булас кёредиле. 
Аладан бирин агъыз-
са уа, къууанып, кёз 
жашладан толгъан 
кёзлерин къол сырты 
бла сыйпайды.

1941 жылны 7 сен-
тябринде фашист 
малгъунла зенит ба-
тареягъа чабадыла. 
Бомба батареяны то-
бун расчёту бла бирге 
жокъ этеди. Алайда 
темир сыныкъ Ис-
хакъны кёкюрегине 
тийип ёледи. 

Шауаланы тёртюн-
чю къарындашла-
ры Мажирни солдат 
жолу 1941 жылны 28 
июнунда Краснодар-
да башланып, 1945 
жылда Германияны 
Штатин шахарында 
бошалгъанды. Би-
ринчи сермешге ол 
Перекопда киргенди. 
Юч айны ичинде анда 
баргъан къызыу сер-
мешлеге бир кюн да 
бёлюнмей къатыш-
ханды. Жаралы бо-
луп, госпитальгъа да 
тюшеди. Андан чыкъ-
гъанлай, Севасто-
польну къоруулаугъа 
къатышады. Мажир 
Беларусь фронтда 
да болгъанды. Этген 
жигитлиги ючюн кёп 
майдалла бла да са-
угъаланнганды. 

Уруш бошалгъан-
дан сора ол мамыр 
ишде уруннганды. 
«Быллым» совхозда 
агъач жаргъанды, 
къойчу къошну та-
матасы болуп да иш-
легенди. Аны атын 
жыл сайын ахча са-
угъа, грамотала бла 
да сагъынмай къой-
магъандыла.

ТЕКУЛАНЫ Хауа.

Кишиликлерин ачыкъ кёргюзтгендиле, 
тылда кеслерин аямай кюрешгендиле

КЪАЗАУАТХА – 
ЫРАЗЫЛЫКЪ БЛА

Урушну биринчи кюнлеринден 
Къабарты-Малкъарда да мобили-
зация башланады. Республиканы 
районларында митингле бардыры-
лып, халкъ фашист уучлаучулагъа 
налат бергенди, Ата журтубузну 
жалынчакъсызлыгъы ючюн къазау-
атха къатышыргъа хазырлыкъларын 
айтханды. Аскер комиссариатлагъа 
фронтха кеслерини ыразылыкълары 
бла барыргъа сюйгенледен заявле-
нияла келедиле – жаш адамладан, 
таматаладан, эр кишиледен, тиши-
рыуладан да.

Уруш жыллада Къабарты-Мал-
къардан аскерге кеслерини ыразы-
лыкълары бла эмда къуллукъ этерге 
чакъырылып, 60 минг адам кетген-
диле. Фронтлада 38 минг аскерчи 
бла офицер ёлтюрюлгендиле неда 
белгисиз тас болгъандыла. Къабар-
ты-Малкъарны уланлары Уллу Ата 
журт урушну битеу фронтларын-
да, Белоруссияда бла Украинада 
партизан отрядлада да жигитлеча 
сермешгендиле, Европаны къырал-
ларында фашизмге къажау къымыл-
дауланы санында урушхандыла. 

Урушну биринчи кюнлеринде 
фронтха кесини ыразылыгъы бла 
Журтубайланы Магомет да кетген-
ди. Ол 16 февральда 1943 жылда 
кесини ахыргъы сермешинде нёгери 
Сергей Семинихин бла 15 гитлерчи-
ни жокъ этгендиле, 5 мотоциклни 
бузгъандыла. 

Уяналаны Къанаматны жашы 
А лим кесини ыразылыгъы бла 
фронтха кетгенинде, анга жалан-
да 17 жыл толгъанды. Ол Кавказ, 
Юг-Запад, 2-чи эм 3-чю Украин 
фронтлада сермешгенди, Днеп-
рден жюзюп ётгенди, Молдавияны, 
Югославияны, Болгарияны эркин 
этиу къазауатха къатышханды, ол 
тёрт кере жаралы болгъан эди. 
Батыр таулу жаш Ата журт урушну 
орденини 1-чи даражасына тийишли 
болгъанды, «Кишилиги ючюн» май-
дал бла эки кере саугъаланнганды. 
1944 жылда саугъалау документде 
айтылгъаныча, «… 120-миллимет-
рлик миномётну заряжающиси, 
гвардия аскерчи Уяналаны Алим 20 
авгутсда 1944 жылда 131.7 бийиклик 
ючюн къазауатда миномётдан атып, 
бир пулемётну, бир арбаны эмда 15 
гитлерчини жокъ этгенди». 

АСКЕР ТЕХНИКА - ФРОНТХА
Фронтха кетмеген эр кишиле, ти-

ширыула кеслерини ыразылыкълары 
бла биригип, аскер усталыкълагъа 
юйреннгендиле. Къысха заманны 
ичинде Осоавиахимни ара совети-
ни башламчылыгъы бла Морзени 
харфлыгъын билген телеграфистле, 
телефонистле, радистле хазырланн-
гандыла. Аланы кёбюсю урушха 
кетип, гитлерчилеге къажау урушха 
къатышхандыла. 

Дагъыда мараучуланы, пулемётчу-
ланы, лётчиклени, парашютистлени, 
медсестраланы хазырлагъандыла. 
Тарыхчыла жазгъанларыча, Наль-
чикни эм Прохладныйни аэроклубла-
ры 700 лётчикни бла парашютистни 
юйретгендиле. 

Аскер техниканы чыгъарыу да къу-
ралады. 2-3 айны ичинде промыш-
ленный предприятияла ишлерин 
уруш низамгъа кёчюрюп, фронтха 
керекли затла жарашдырып баш-
лагъандыла. Предприятияла сау 
кюнню ишлегендиле, урунуу кюн эки 
сагъатха кёбейтилгенди, ёлчемден 
тышында ишлерге борч салыннган-
ды, колхозчулагъа трудоденьни бек 
аз ёлчеми да кётюрюлгенди.

Нальчикни, Тырныауузну, Про-
хладныйни, Докшукинону предпри-
ятиялары аскер сауутланы чыгъарып 
тургъандыла. Тырныауузда комби-
нат вольфрамны бла молибденни 
жарашдыргъандан сора да, къол 
гранатла бла минала хазырлайды-
ла. Артдаракъда уа анда огнемётла 
жыйып тебирегендиле. Гидротур-
бина заводда уа минала, гранатла 
чыгъаргъандыла, аскер техникагъа  
ремонт этгендиле. Бир ауукъ заман-
дан а анда катюшалагъа реактив 
топла чыгъарыу да жарашдырыла-
ды. Прохладныйде мотороремонт 
заводда душман чачдыргъан тан-
кланы, башха техниканы жамап, тап 
халгъа келтиргендиле. 1941 жылда 
25 декабрьде  ремонтдан сора 40 
танкдан эшелон фронтха ашыры-
лады. 

ЖЫЛЫ КИЙИМЛЕ, 
АШ-СУУ - ФРОНТХА

Къабарты-Малкъарны халкъы 
аскерчилени жылы кийимле бла 
жалчытыугъа да тири къатышхан-
ды. Фронтха аладан толу 23 вагон 
эмда ашарыкълары бла  20 вагон 
кетгенди. 

Къызыл Аскерлени продуктла бла 
жалчытыугъа эллиле да кеслерини 
юлюшлерин къошхандыла. Урушну 

жылларында эл мюлкледе ишлеген-
ле къыралгъа 278 минг тонна будай, 
97 минг центнер эт, 56 минг тонна 
картош эм башха затла бергендиле. 
Къызыл Аскер 28 минг ат къоллу 
болгъанды. 

Къорууланыуну фонду къуралгъа-
ны уа фронтха магъаналы себеплик 
этгенди. Адамла кеслери ыразы-
лыкълары бла аскерге, къыралгъа 
ахчаларын берип тургъандыла. 
Къабарты-Малкъарны халкъыны 
ахчасына истребительлени эска-
дрильясы бла танк колонна къурал-
гъандыла. Битеу да бирге уа Къо-
рууланыуну фондуна 170 миллион 
сом жыйылгъан эди. Ол а мингле 
бла адамланы къол къыйынлары 
болгъанды. 

ГОСПИТАЛЬЛА
1942 жылда Долинскеде санато-

рийледе 14 госпиталь ачылгъанды, 
алада 13 мингден аслам жер къу-
ралгъанды. Сермешлеге жаралы 
болгъан аскерчилеге 525 врач, 700 
фельдшер бла медсестра болуш-
хандыла. Госпитальланы керекле 
бла жалчытыуну уа предприятияла 
кеслерини боюнларына алгъандыла. 

Нальчикни 1-чи, 2-чи, 6-чы но-
мерли школларыны окъуучулары 
бла устазлары жаралы аскерчилеге 
болушхандыла, алагъа концертле 
къурагъандыла. Алай бла Нальчикде 
кёп аскерчиле саулукъларына бакъ-
дыргъандыла. Тарыхчыла жазгъан-
ларыча, аладан 60 минги жангыдан 
фронтха душман бла къазауатха 
кетгендиле. 

Фронт Нальчикге жууукълашха-
нында уа, госпитальланы Закавка-
зьеге бла Орта Азиягъа кёчюрген-
диле. Дагъыда къорууланыу керекле 
чыгъаргъан 15 уллу предприятияны, 
кёп санда техниканы, оборудования-
ны да гитлерчиледен къутхарыргъа 
тюшгенди. 

Урушну ал кюнлеринден башлап 
Къабарты-Малкъарны битеу мюл-
клери да СССР-ни аскер мадар-
лагъа кёре ишлеген экономикасына 
сингип, аны бёлюмсюз кесеги бол-
гъандыла. Къабарты-Малкъарны 
уланлары бла къызлары фронтда ки-
шиликни юлгюсюн кёргюзтгендиле, 
Хорлам ючюн тылда халкъ кючюн, 
къарыуун аямай кюрешгенди. 

ТИКАЛАНЫ Фатима 
хзырлагъанды. 

Буйрукъсуз бир чекчи да 
артха турмагъанды, жаугъа 

бойсунмагъанды

Элибизни тарыхын аны кёпню кёрген, 
кёпню сынагъан ташлары айтырыкъдыла

М и н о м ё т  б а т а р е я .  
19.06.1941 ж.

Жаппуланы Тахир.

–Атам 1916 жылда Тёбен 
Чегемде туугъанды. 

Къызыл Аскерге къуллукъ 
этерге аны 1938 жылда 
чакъыргъандыла.  Мен 
эшитгеннге кёре, нёгерле-
ри да болгъандыла – Габо-
ланы Тебо, Малкъондуланы 
Исхакъ, Къудайладан да 
бир жаш. 

Ала юч жыл Ригадан 
узакъ болмай аскер къул-
лукъ этип, юйге тебиреп 
тургъанлай, Уллу Ата журт 
у р у ш  б а ш л а н н га н д ы . 
Алай бла ала бары да 
ары тюшгендиле. Къызыл 
байракълы стрелковый 
полкну 1374-чю зенит ба-
тареясыны 76-чы танк бри-
гадасыны пулемётчулары 
болгъандыла ала.

Ол жыл окъуна атама, 
баям, аны тенглерине да 
кёкюреклерине тюйреп 
жюрютюрча гвардия да-
ражалы белгиле бергенди-
ле. Атам сержант чын да 
алгъанды. Бир кесекден а 
аны пулемётчу ротаны ко-
мандири этгендиле.

Битеу  да  урушну  ол 
Экинчи Украин фронт-

ну къурамында болгъан-
д ы .  Э т ге н  ж и г и тл и г и 
ючюн Къызыл Жулдузну 
орденине, «Ётгюрлюгю 
ючюн», «Сермешде же-
тишимлери ючюн» (За 
боевые заслуги), «Варша-
ваны азатлагъаны ючюн», 
«Праганы азатлагъаны 
ючюн»,  «Берлинни ал-

гъаны ючюн», «Германи-
яда хорлам ючюн» деген 
майдаллагъа, иги кесек 
махтау къагъытлагъа, Баш 
Главнокомандующийни 
Ыразылыкъ къагъытына 
да тийишли болгъанды.

Атам айтхандан, ол къа-
зауат жолунда тюбеген 

бир затланы билдирирге 
сюеме газет окъуучулагъа. 
Аланы элли къартларыбыз 
бюгюн да эсгериучюдюле.

Ленинград тийрелеринде 
Варшава жанына баргъан 
жерде къаты сермешлени 
юслеринден хапар айт-
ханда, атамы кёлю толмай 
къалмагъанды – ма аллай 

къанлы болгъандыла ала. 
Бир жол немисли душман-
ла аланы ачыкъ жерде 
тёгереклеринден алгъан-
дыла. Полк алайдан аз 
адам къоранчлы болуп 
чыгъар ючюн, атамы пуле-

мёт ротасы бир жанында 
тохтагъанды, немислилени 
эслерин кеслерине бёлдю-
рюп, адамлагъа ол бугъо-
удан чыгъар онг берирча.

Душман аскерчиле жу-
уукъ келе башлагъан-

лай, ала пулемётладан от 
ача эдиле. Ол буйрукъну 
рота жигитча толтургъан-
ды. Жаланда мени атам 
къалгъанды сау ол бё-
люмден. Габоланы Тебо да 
алайда жигитча жоюлгъан-
ды. Аны пулемёту къалай 
тохтама атханын, къаллай 
бир душманны жыкъгъа-
нын кёрюп тургъанла артда 
сейир этгендиле таулу жаш-
ланы батырлыкъларына. 
Бир да кёп адам къырыл-
гъан эди эки жанындан да. 

Ол къадар ёлюкню ичин-
де сау къалгъан болурму 
деп, атам излей айлана 
тургъанлай, жаралы не-
мислиге тюртюлюп къал-
гъанды. Ол атама дагъы-
да жумдуругъун кёргюзте 
эди ёлюкле тюбюнден деп 
сейир этиучю эди атам. Ол 
аны чыгъарып, жарасына 
къарагъанды – женгил жа-
ралы эди да, пленнге алып, 
аллына сюрюп, санчасть 
таба тебирегенди.

Жолда ала ауур жаралы 
болуп тургъан орус-

лу солдатха тюбегендиле. 
Атам жесири бла бирге 
аны кётюрюп, санчастьха 
жетдиргендиле. Ала да аны 
госпитальгъа тапдыргъан-
дыла. Алай бла артда ата-
мы ёмюрлюк шуёху Игорь 

Якименко сау къалгъанды. 
Ол кёп кере къонакъ бол-
гъанды Тёбен Чегемде. 
Атам да барып тургъанды 
анга Харьковха. Ма аллай 
фронтчу шуёху болгъанды 
атамы.

Ол жесир болгъан жара-
лы немисли душманны къа-
дарындан да хапарлыма. 
Аны аты Фридрих Глоссе 
эди. Ол аскер жесирликни 
да сынап, сау къалгъан 
кёре эдим. 

Иги кесек заман озгъан-
дан сора, 1968 жылда, 

атама Германиядан (ГДР) 
къагъыт келеди немис тил-
де. Ол аны школда немис 
тилден устаз болуп тур-
гъан къызгъа элтген эди 
окъутургъа, магъанасын 
айтдырыргъа. Биз бары-
быз да, къоншула иш да, 
бары да эллилерибиз бек 
сейирге къалгъан эдик, 
къагъыт кимден келгенин 
билгенибизде. Аны ол же-
сир фашист жазгъан эди. 
Ол къагъытда душман ата-
ма ол узакъ кюнледе аны 
жаш жашауун юзмегени 
ючюн ыразылыгъын бил-
дире эди.

Ол атамы къалай тапха-
ны да сейирди. Глоссе 

Берлинде жашап тургъан-
ды. Анда уа Совет аскер-

чилени къауумунда атамы 
къарындашындан туугъан 
Сагит – мени экиге ай-
ланнган къарындашым 
- къуллукъ этгенди. Глоссе 
ол аскер бёлюмде арбаз 
сыйпаучу болгъанды. Ол 
анда совет солдатла бла 
ушакъ эте тургъанды. Ма 
алай бир кюнде Сагит бла 
танышханды. Аны тукъумун 
билгенде уа: «Сатрачланы 
Юсуфну таныймыса?» – 
деп соргъанды, адресими 
тилегенди.

Атам ол къагъытха жу-
уап этмегенди. Ким 

биледи, алай этерге къой-
мазча бир сылтауу болур 
эди. Ол аны фашист бол-
гъанын унутхан болмаз. 
Ол жесир атама дагъыда 
эки кере къагъыт жазгъан-
ды. Бир жол чайырлары, 
жабышдырыучу суратлары 
бла посылка да ийген эди. 
Алай жууап алмагъанды. 
Аны бла тохтагъанды жаз-
гъаны. Ма алай болгъанды.

Жылдан-жылгъа  ол 
жигит аталарыбыз-

ны тизгинлери седирей 
барадыла. Ол сау тургъан-
ладан туудукъла, аладан 
туугъанла хапар аладыла, 
ала бла суратха тюшеди-
ле, алагъа атап, назмула 
айтадыла, жырла тагъа-
дыла. Ол игиди. Ол озгъан 
урушну, анда жаш жан-
ларын аямай, фашизмни 
хорлагъан аталарыбызны 
атлары унутулмай турсала, 
а ла келтирген мамыр-
лыкъны багъасын ангы-
лап, жангы тёлюле да анга 
сакъ боллукъ сунама. 

Туудукъларым бла жыл 
сайын Уллу Ата журт уруш-
да жоюлгъанланы эсгер-
тмелерине барыуубуз юй-
юрде адет болуп къалгъан-
ды. Ала, жигит аппаларын 
эслеринде сакълап, ата 
журтларын аныча сюери-
клерине ийнанама.

МУСУКАЛАНЫ Сакинат 
жазып алгъанды.

1941 жылда Къашхатау-
дан кёп жаш кетген эдиле 
урушха. Аланы фронт жол-
лары уа Сталинград тийре-
синден башланады. 1942-
1943 жыллада бу шахар 
ючюн бардырылгъан къы-
зыу сермешлеге къатыша-
дыла. Аланы араларында 
Акъшаякъланы Биязулкъа 
да болгъанды. 

Ол кюнлени былай эсгер-
тиучю эди: «Онтёртюнчю 
октябрьде немис фашистле 
бла уллу атышыу башлан-
ды. Бизни аскер бёлюм 
трактор завод тийресинде 
эди. Алгъа немис самолёт-
ла бомбала атдыла. Андан 
сора танкалары, ызларын-
дан жаяу аскерлери келе-
диле. 

Жер да, кёк да къара 
тютюн этеди. Немис танкла 
жерни окъуна къалтырата-
дыла. Батальонну команди-
ри капитан Огий танкланы 
жууукъ келирге къоюп, энди 
от ачыгъыз, дейди. Биз да 
къолубузда болгъан сау-
утдан атдырабыз. Немис 
танкаланы бирлери къара 
тютюн этедиле, бирлери 
уа гусеницалары юзюлюп, 
жерлеринден тепмей къа-
ладыла».

Бизни аскерлени САУ-76 
деген танклача жюрюген 
топлары бар эди. Аны эки-
пажы юч адам болады. 
Биязулкъа анда жерлеу-
чюдю. Оналты килограмм 
ауурлугъу болгъан топланы 
быргъыгъа кийиреди. Ат-
дыргъан командирлери эте-
ди. Быланы ючюнчюлери 
уа механик-водительлери 
Сергей Долговду. Ол да 
Нальчикденди. Бу ючюсю 
да немислиле бла алайда 
къаты сермешдиле. Анда 
болдургъан жигитликлери 
ючюн «За отвагу» майдалла 
бла саугъаланадыла.

Андан сора была Биринчи 
Украина фронтну санында 
Полтава тийресинде уруш 
этедиле. Атышыуладан би-

ринде Биязулкъа бла Сер-
гей Долгов жаралы бола-
дыла. Экиси да госпитальда 
жатадыла. Андан иги болуп 
чыкъгъандан сора къуллукъ 
этген жерлерине къайта-
дыла.

1944 жылда авг устну 
аягъында Биязулкъа къул-
лукъ этген 29-чу артиллерия 
бригада Яссы-Кишинёв 
сермешиулеге къатыша-
ды. Андан да сау-саламат 
къутулады. Ызы бла бизни 
аскерле Румынияны чегин-
ден ётюп, аны ара шахары 
Бухарестге жол саладыла. 
Анда да бек къаты сер-
мешле бардырылгъандыла. 
Аладан биринде Акъшаякъ 
улу кёкюрегине окъ тийип, 
экинчи кере жаралы бола-
ды. Жангыдан госпитальда 
жатады. Эки ай саулугъуна 
бакъдыргъандан сора ызы-
на къайтады. 

Энди уруш Германияны 
жеринде бардырылады. 
Берлиннге жетген жерде 
сермешле бютюнда къаты 
эдиле. Биязулкъа эсгериу-
чю эди, жыйырма бешинчи 
апрельде Берлинде элия 
атылып, сакъ жаугъан эди 
деп. Ол кезиуде эки жа-
нындан да топ-окъ атылып, 
шахар ючюн къаты уруш 
башланды. Немислиле да 
ара шахарлары ючюн, адам 
къоранч этгенлерине да 
къарамай, жанларын-къан-
ларын аямай сермешеди-
ле. 

Кюнлени биринде, тасха-
чыла айтадыла, уллу юйню 
подвалындан атдырып, не-
мислиле бизни танкланы 
кюйдюредиле деп. Ала-
ны жокъ этерге Биязул-
къа бла аны эки нёгерине 
буюрадыла. Ала САУ-76 
бла гитлерчиле букъгъан 
жерге жууукъ жанлайдыла. 
Жыйырмадан артыкъ топ 
атдырып, бугъунуп тургъан 
душманны къара тютюнюн 
бардырадыла.

Андан сора быланы рейх-

стаг тийресине кёчюре-
диле. Алайда да, юй-журт 
ичинде бугъуп, бизникилеге 
атдырып тургъан немисли-
лени къыргъандыла. Ми-
хаил Егоров бла Мелитон 
Кантария рейхстагны башы-
на къызыл байракъны ор-
натханларын кёргенме деп, 
айтыучу эди Биязулкъа. 
Урушда этген жигитликле-
ри ючюн ол Сыйлылыкъны 
III-чю даражалы Къызыл 
Жулдузну орденлери, Жи-
гитлик ючюн, Германияны 
хорлагъаны ючюн майдал-
ла бла саугъаланнганды. 
Аскерден а 1947 жыл эркин 
этилгенди.

Аскерден къайтхандан 
сора Къыргъызны Сузак 
районуну Къызыл-Туй элин-
де жашагъанды, колхозда 
ишлегенди. Анда Мокъа-
ланы Къаншаубийни къызы 
Сакинат бла юйюр къурагъ-
анды. Андан сора Къашха-
тауда «Къызыл Малкъар» 
колхозда уруннганды. Юч 
къызы бла юч жашы да бол-
гъанды. Кеси уа 1978 жылда 
дуниядан кетгенди.

Биязулкъаны дагъыда 
эки къарындашы къатыш-
хандыла урушха. Аладан 
бири Элжоркъа урушдан 
капитан чыны бла къайт-
ханды. Окъууу-билими бар 
эди. Районда тюрлю-тюрлю 
къуллукълада ишлегенди. 
Бир кезиуде Къашхатауну 
эл Советини председатели 
эди. Кеси уа 1980 жылда 
дуниядан кетгенди.

ОСМАНЛАНЫ Хыйса.

Жаболаны Батырбек-
ни жашы Мухамед 

1918 жылда туугъанды. 
Нальчикде Ленинчи окъуу 
шахарчыкъда экономика 
бёлюмюнде билим а л-
гъандан сора эсепчи бо-
луп ишлегенди. Сельпону 
таматасы да болгъанды. 
Бир кезиуде уа колхозну 
председателини орунба-
сары эди. Урушну аллында 
жыллада ол Орджоникид-
зеде аскер училищени 
бошайды. Ленинград тий-
ресинде бардырылгъан 
сермешлеге къатышхан-
ды. 14-чю энчи бригаданы 
3-чю батальонунда къул-
лукъ этгенди.

1942 жылны февраль 
айында Жаболаны Огъ-
урлуну жашы Батырбекге 
аскерден бушуу къагъыт 
келеди. Аны жашы Му-
хамед, къызыл аскерни 
лейтенанты, бачаманы 
атын жюрютген шахар тий-
ресинде Сычево эл ючюн 
бардырылгъан атышыуда 
жигитча ёлгенди, кеси да 
алайда асыралгъанды. 

Не этерик эдиле адам-
лары? Жарсыдыла, бушуу 
этдиле. Батырбек Совет 
власть ючюн кеси да жа-
нын-къанын аямай кю-
решгенди. Жашы да аны 
ючюн жан береди. 

Бат ы р б е к н и  э к и н ч и 
жашы Алий да Ленин-

град тийресинде къуллукъ 
этеди. Ол къуллукъ этген 
аскер бёлюм болжаллы 
халда кёпюрле ишлейди, 
дзотланы, аскер сауутла-
ры болгъан складланы 
чачдыра ды.  А ллай за-
данияладан бирин этген 
кезиуде мина атылып, 
ауур жаралы болады. Нё-
герлери аны госпитальгъа 
келтиредиле. Жабо улу 
жаланда тёртюнчю кюн эс 
жыяды. Къыркъ беш кюн 
бла кече ёледи-къалады 
деп, врачла бла медсе-
страла къатындан таймай 

бакъгъандыла, андан сора 
аягъы юсюне бола ды. 
Алай андан ары уруш этер-
ге эркин этмейдиле. 

Болсада Алий ол оно-
угъа  ыразы тюйюл 

эди. Ол немис фашистле 
бла къаты сермеширге 
керекди. Аны бек жууукъ 
адамлары Мухамед, Маго-
мет, Алиймурза, Шалават, 
Инал душман аскерлери 
бла къыстау уруш этеди-
ле. Таматалагъа тилей 
кетип, жангыдан аскерге 
къайтады. 

Бу жол ол Сталинград 
тийресинде къурала тур-
гъан 277-чи аскер дивизи-
яны 854-чю аскер полкуна 
тюшеди.  Аскер бёлюм 
Арчеда станция тийре-
синде къуралады. Алийни 
взводну командири этеди-
ле, аны офицер болмагъа-
нына да къарамай. Полкну 
комсомол бюросуна да 
айырадыла. 

Ол кюнледе Вороши-
ловград тийресинде 

уллу сермешле барадыла. 
Жабо улу къуллукъ этген 
ротаны ары ашырадыла. 
Анда аскерчиле кеслерин 
аямай, не къаты сермеш-
ген эселе да, немисли-
лени кючлери уллу эди. 
Бизникилеге артха кетерге 
тюшеди. 

Къыркъ экинчи жылны 
декабрь айыны аягъында 
бардырылгъан сермешле-
ден биринде Алий къауум 
нёгери бла  жесирге тюше-
ди. Алгъа Киров областы-
ны тийресинде лагерьде 
турадыла. Алайдан къачар 
акъыл этедиле. Болсада 
ол умутлары толмайды. 

Андан быланы Итали-
яны Монтанто-Дика-

стрио шахарында тутмакъ-
гъа кёчюредиле.  Анда 
А лий Антонио деп бир 
ита лиячы жаш бла та-
нышады. Артда ала иги 
шуёхла да боладыла. Ан-
тонио анда слесарь болуп 

ишлегенликге, Италияны 
компартиясыны буйругъ-
ун толтургъанды. Ма аны 
болушлугъу бла Жабо улу 
лагерьден къачады. Би-
раз арлакъ баргъанлай, 
аны партизан отрядны 
келечиси сакълап тура 
эди -  жетмишжыллыкъ 
Мастражакио. Ол жашны 
Аранчио Манчианону пар-
тизан аскерине къошады. 
1944 жылны 19 апрелин-
ден башлап Алий анда 
анга къаллай борч берген 
эселе да, аны тийишли-
сича тамамлап тургъан-
ды. Командири айтханнга 
кёре, низамлы, ышанн-
гылы жигит аскерчи да 
болгъанды.

Сермешледе кесин кёр-
гюзтгенден сора да, 

Алийни къыркъ адамгъа 
командир этедиле. Анга 
бойсуннганланы арала-
рында италиячыла, ис-
панлыла, ингилизлиле, 
оруслула болгъандыла. 
Бираздан италиячы ком-
мунистле Жабо улуну кес-
лерине да къошадыла. 
Партия билетини номери 
былай болгъанды: ОП 114. 

Аны Ата журтундан кенг-
де немис фашистле бла 
къаты уруш этгенине бу 
ыспас къагъыт да шагъ-
атлыкъ этеди: «Жаболаны 
Алийге уллу хурмет этебиз, 
Ата журтларын сюйгенле-
ни араларында жанын-
къанын аямай,  немис-
фашистле бла уруш этгени 
ючюн», - деп айтылады 
Италияда союз аскерлени 
таматасы генерал Х. Р. 
Александер къол салып 
берилген къагъытда.

1944 жылны  декабрь 
айыны аягъында Алий юй-
юне къайтады. Таулуланы 
Орта Азиягъа кёчюргенле-
рини ачы хапарын да мын-
да эшитеди. 1958 жылда уа 
элине, Аушигерге, къай-
тып, жашап тургъанды. 

Жашланы  ата лары, 
Батырбекни юсюн-

ден айтханда, аны дагъ-
ыда бир уланы кетгенди 
урушха. Ол аны туугъан 
жашы тюйюл эди. Тукъум 
къарындашы Жаболаны 
Бекмурзаны уланы Ша-
лават. Атасы, анасы да 
ёлюп, къагъанакълай ёк-
сюз къалады. Аны Батыр-
бек ёсдюреди. Ёсюп, элде 
школну бошагъандан сора 
Нальчикде педтехникумда 
окъуйду. Спорт бла да къа-
ты кюрешгенди. Футбол, 
волейбол ойнагъанды, 
штанга кётюргенди, жыгъ-
ышыргъа жюрюгенди. 

1936 жылда педтехни-
кумну бошагъан-

дан сора Шалаватны Урван 
районнга Вагацуковский 
эл школгъа директор этип 
жибередиле. Анда къал-
лай бир ишлегени белги-
сизди, алай 1941 жылда ол 
аскер училищени бошап, 
аскерде къуллукъ эте эди.

Урушну биринчи кюнле-
ринден къазауатда эди. 
1942 жылны ал кюнле-
ринде ауур жаралы болуп 
госпитальгъа тюшеди. Иги 
болгъандан сора бираз-
гъа юйюне келирге деп 
тура эди. Ол кюнледе уа 
къарындашы Мухамедни 
ёлгенин эшитеди. Андан 
сора юйюне да келмейди, 
фронтха кетеди. Воронеж 
тийресинде бардырыл-
гъан сермешлеге къатыш-
ханды. Аладан биринде 
белгисиз тас болгъанды. 

Урушдан  сора бирге-
сине болгъан капитан 

Жабагъы Мухаметович 
Мисхожев: «Командова-
ниени буйругъун толтура, 
тамата лейтенант Жабола-
ны Шалават У-2 самолётда 
Сталинград таба учуп ке-
тип, андан къайтмагъан-
ды», - деген эди. 

ЛЕЙЛУН улу Х. 

 аллына чынтты жигитлеча сюелгендиле

Уллу Ата журт урушну къазауат жыл-
лары къаллай бир узакъ къала барсала 
да, аланы унутургъа къыйынды. Хар 
тукъум, хар юйюр анда сермешген, 
жоюлгъан неда сау къайтхан ахлула-
рын жокълайды, эсгереди, аланы юсле-
ринден эшитгенин, билгенин ёсе келген 
тёлюлеге ётдюреди.

Аллай жигитледен бири Сатрачланы 
Локъманны жашы Юсуфду. Аны юсюн-
ден бюгюн аны къызы Дадуланы Шамса 
хапар айтады.

ТЁБЕН ЧЕГЕМДЕН 
БЕРЛИННГЕ ДЕРИ

Уллу Ата журт уруш кав-
казлы тиширыуну юйюрде 
тутхан магъанасын, сау-
лай жашауун окъуна буз-
гъанды. Алгъын, тёреге 
тийишлиликде, битеу оноу 
эр кишилени къолунда 
болгъан эсе, энди тиши-
рыула юйюр ючюн жуу-
аплылыкъны кеслерине 
алгъандыла. Алгъын ала 
жууаш, тынч болгъанды-
ла, энди уа тырмашыргъа 
тюшгенди. Ол санда эр 
кишиле бла тенг фронтха 
барып, туугъан журтубуз-
ну къоруулар эркинликле-
ри ючюн къаты болургъа 
юйреннгендиле. 

Фронтха кетген эр киши-
лени заводлада, фабри-
калада, фермалада бла 
бахчалада тиширыула бла 
жаш тёлю алышханды-
ла. Ала сауутла, минала, 
гранатла, аскер кийимле 
чыгъаргъандыла. Кече-
ди-кюндю деп къарамай, 
марданы артыгъы бла тол-
туруп ишлегендиле.

Урушда тиширыулары-
быз бюгюлмеген, кючлю 
халли болгъанлары, ала-
ны къарыулары ачыкъ-
ланнгандыла. Кавказлы 
тиширыула уа промыш-
ленностьда да бийик же-
тишимле болдургъандыла. 
Предприятияла да эки-
жюзлюк, ючжюзлюк, беш-
жюзлюк  къымылдаула 
башланадыла, эки эм ан-
дан да кёп усталыкълада 
ишлеу кенг жайылады. 
Ол эл мюлкде да болады. 
«Къызла, тракторлагъа!» 
деген чакъырыуну толтур-
гъанла да аслам эдиле. 
Къабарты-Малкъарда 782 
тиширыу тракторчула бла 
комбайнчыла боладыла. 
Бичен хазырлагъан тиши-
рыу бригадала да къурал-
гъан эдиле.

Андан сора да, респу-
бликаны къызлары иш 
кёллюлюклерин къору-
уланыу объектлени къу-

рулушларында да кёр-
гюзтгендиле. 1941-1942 
жыллада алада 66 минг 
адам ишлегендиле, асла-
мы уа – тиширыула. Битеу 
да бирге 23 къорууланыу 
ыз къуралгъанды. Ала-
ны хайырларындан 37-чи 
аскер юч айны ичинде ре-
спубликаны душман уууч-
лаучуладан сакълагъанды. 
Къорууланыу ишле уа со-
циалист эришиуле халда, 
душманны ууатыугъа къо-
шумчулукъ этиу ниетледе 
бардырылгъандыла. 

Фронтха уруш башланн-
ган биринчи кюнледе кет-
генлени арасында батыр 
тиширула да болгъанды-
ла. Оракъланы Фаризат 
аладан бириди. Медицина 
службаны тамата сержан-
ты къазаутлада жаралы 
болгъанлагъа болушлукъ 
эте, кёплени жанларын, 
саулукъларын сакълагъан-
ды, жигитликлеге кёллен-
диргенди. 

Фронтха барып, душ-
маннга къажау серме-
ширге борчлума деген 
акъылгъа ол оюмлап кел-
гени баямды. Ол кезиуде 
Фаризатха къыркъ жылдан 
озгъан эди, ол жашлыкъ, 
къызыулукъ этгенди дерча 
тюйюлдю. Атышыу баш-
ланнганда, госпитальда  
жаш аскерчиге операция 
этиле тура эди. Фаризат 
аны топдан сакълайма 
деп,  юсюне жатханды, 
алай бла сыныкъла таулу 
къызгъа тийип, ол ауур 
жаралы болгъанды. 

Госпитальла бла бирге 
Германиягъа дери жетген-
ди. Медицина службаны 
тамата лейтенанты Оракъ-
ланы Фаризат Ата журт 
урушну орденини 1-чи эм 
2-чи даражасы, Къызыл 
Жулдузну ордени, «Киши-
лиги ючюн», «Кавказны 
къоруулагъаны ючюн» эм 
башха майдалла бла са-
угъаланнганды. 

Базоланы Хажи-Осман-
ны къызы Саният къазауат 
башланнганда медицина 
техникумну 3-чю курсуну 
студенти эди. Гитлерчи-
ле СССР-ге чабыууллукъ 
этгенлерин билгенлей, ол 
кесини ыразылыгъы бла 
фронтха кетгенди. Сапёр 
батальонну санинструкто-
ру Базоланы Саният Ста-
линградны къоруулау сер-
мешлеге къатышханды, 
къанлы атышыулада жа-
ралы болгъанланы чыгъ-
аргъанды. Ол Днепрни 
жюзюп ётгенди. Атылгъан 
топну кесеги тийип, кеси 
да сермешледен бирин-
де жаралы болгъанды, 
алай саулугъуна къара-
тып, жангыдан фронтха 
къайтханды. 1944 жылда 
Бухарестни тийресинде 
къазауатладан биринде 
таулу къыз башына ауур 
жаралы болады. Хорлам-
ны юсюнден къууанчлы 
хапаргъа ол госпитальда 
тюбегенди.

Акъ-Суудан Гергъокъ-
ланы Исмайылны къызы 
Сафият, жети къарында-
шыча, Туугъан журтубузну 
фашистледен къоруулау 
сермешлеге киргенди. 
Сафият Ашхабадны ме-
дицина институтун бо-
шагъанды, 1943 жылда 
фельдшер болуп урушха 
кетгенди. Ол медицина 
службаны подполковниги 
деген чыннга дери ёсген-
ди. Сафият 1945 жылда 
24 июньда Хорламны Па-
радына къатышханын энчи 
белгилерчады. 

Малкъарланы Зояны, 
Гюлюйланы Маржанны, 
Мусука ланы Шамсаны 
эм башха таулу къызланы 
атлары да Хорламны кел-
тиргенлени тизмелеринде 
жазылыпдыла. 

ТИКАЛАНЫ Фатима 
хазырлагъанды. 

Урушда туугъан журтубузну къоруулар 
ючюн кюч-къарыу алгъандыла 

Жерни, кёкню да 
къара тютюн басыпБатырбекни ётгюр жашлары

Ата журтха гитлерчиле 
чапханда, чынтты эр киши-
ле, къыралларын, халкъла-
рын сюйгенле, сауут-саба 
алып, душман аллына къал-
къан болуп сюелген эди-
ле. Жанларын-къанларын 
аямай, къазауат этдиле. 
Кеслеринден да кёпле къы-
рылдыла, душманланы да 
жокъ этдиле. Аланы арала-

рында къашхатаучу жашла 
Абазаланы Бугъойну уланы 
Мустафа бла Акколаны Ба-
раз улу Аслан болгъандыла. 

Абаза улу Мустафа 1918 
жылда туугъанды, къазауат-
ха кетгенди. 1945 жылда ёл-
ген хапары барды. Экинчи 
эр киши Акколаны Баразны 
жашы Аслан а 1900 жылда 
туугъанды. 1941 жылда 
аскерге чакъырылгъанды. 
1942 жылда, 22-чи майда, 
сермешлени биринде ёл-
генди. 

Бу эки жашдан, аладан 
сора башха хапарыбыз 
жокъду. 

Белгисизлик

Абазаланы Мустафа.

 Акколаны Бараз.

ТЕКУЛАНЫ Хауа

,

Эркин тутушуу

Эслилик Устала

Бел бауладан тутуп тутушуудан дунияны 
кубогун алгъан Къантемирланы Баширни 
хурметине аталып Къашхатауда республикалы 
жаш тёлю эришиу бардырылгъанды. Анда «Ха-
сания» спорт клубдан биринчи жерге Мызыла-
ны Адам чыкъгъанды. Чочайланы Алий бла 
Ёлмезланы Азрет ючюнчюле болгъандыла.

«Огъары Малкъар» клубдан алтын майдал-
ланы Газаланы Эмир бла Киштикланы Фархад 
къытхандыла. «Доммакъланы» уа Кючюкланы 
Умар бла Ностуланы Саид алгъандыла.

Быйыл июль айдан башлап элек-
трокючню багъасы аз-маз бийиги-
рек боллукъду. «Каббалкэнерго» 
компаниядан билдиргенлерича, ша-
харлада жашагъанла, кеслерини да 
юйлеринде газ печьлери болгъанла 
бир киловатт ючюн 4 сом 15 капек 
тёлерикдиле. Элледегиле уа эмда 
шахарлада газ болмагъан юйледе 
(печьлери, котёллары ток бла иш-
леген) жашагъанла 2 сом 91 капек 
берликдиле. Терек бахчачыланы 
биригиулерине, дачалагъа да аллай 

тариф (2,91) тохташдырылгъанды.
Республиканы Тарифле эмда жа-

шау журтлагъа надзор этиу жаны 
бла комитетини Интернет-сайтында 
басмаланнган информациягъа кёре, 
кир-кипчикни ташыуну багъасына 
къошуллукъ тюйюлдю. Аны мардасы 
районнга неда шахаргъа кёре башха-
башхады, кеси да алгъынча къалады. 
Фатарлагъа жиберилген жылыу а 
багъаракъ боллукъду. Сёз ючюн, 
Нальчикде бир Гкал ючюн 1984 сом 
49 капекни орунуна 2049 сом 70 капек 

тёлерге тюшерикди. Таза сууну (1 
кубометр) багъасы 30 капек къошуп, 
15,8 сом боллукъду. Ол кеси да Наль-
чикни тийресинде. Башха жерледе 
тарифле да башхадыла. Алай Элбрус 
эмда Зольск районлада уа ала кётю-
рюлмей, алгъынча къаллыкъдыла 
– 12,56 эм 9,83.

Газгъа неллай бир къошуллугъу 
белгисизди. Комитетде айтханла-
рына кёре, аны бла байламлы оноу 
энтта да этилмегенди.  

Биринчи битеуроссей жай спорт оюнланы 
чеклеринде Ессентукиде ветеран спортчула-
ны араларында эркин тутушуудан Россейни 
чемпионаты бардырылгъанды. Анда алтын 
майдалны бизни республикадан Муаед Кого-
тыжев (70 кг.) къытханды, ол 56-60-жыллыкъ-
ланы араларында эришгенди. Экинчи жерге 
41-45-жыллыкъланы араларында тутушхан Ах-
метланы Олег (78 кг.) чыкъгъанды. 35-40-жыл-
лыкъланы араларында уа «доммакъланы» 
Руслан Утов (70 кг.) бла Рустам Ташуев (78 кг.) 
алгъандыла.

КУЛЬЧАЛАНЫ Зульфия.

Россельхознадзорну Къа-
барты-Малкъарда Референт 
арасыны химия-токсикология 
бёлюмюнде тинтирге деп бу 
айда сары жаудан онеки про-
ба келгенди. Лабораторияны 
специалистлери алагъа къа-
рагъандыла, жетисинде фи-
тостеринле тапхандыла. Ол а 
продукция жалгъан болгъанын 
кёргюзтеди, дегендиле ведом-
ствода.

Арада айтханларыча, жал-
гъан аш-азыкъланы ичинде 
аслам жерни сютден этилген 

продукция алады. Сары жа-
угъа битим (пальма) жаула 
къошадыла. Арт кезиуледе 
уа аманлыкъчыла тууар неда 
тонгуз жаула окъуна къошуп 
башлагъандыла. Ала экилери 
да алагъа бютюнда учуз келе-
диле. Быллай къатыш-къара 
этилген продукция уа адамны 
саулугъуна бир да иги тюйюл-
дю. Нек дегенде, анда къадар 
жаулу кислотала, трансизомер-
ле бардыла.

ОМАРЛАНЫ Мурат 
хазырлагъанды.

  - Светлана, китапхананы быллай 
ариу халгъа келтириу къалай баш-
ланнганыны юсюнден айтсагъыз 
эди? 

- Бюгюн биз бу аламат жерде 
олтургъаныбыз Нальчикни админи-
страциясыны башчысы Таймураз 
Ахоховну, аны орунбасары Атмырза-
ланы Земфираны эм проектни этип, 
жашауда бардыргъан Владимир 
Шогеновну хайырларынданды. Ша-
харны Ара библиотека системасыны 
атындан ыразылыгъымы билдиреме. 
Окъуучуларыбыз да болмагъанча 
къууаныпдыла. 

- Белгилисича, сизни филиал 
периодика бла кюреше эди, аны 
себепли китап фондугъуз артыкъ 
бай болмаз?

 - Хау, тюзсе. Бюгюнлюкде жаланда 
3,5 минг китап барды. Сора дагъыда 

саугъалы изданияланы сатып алыр-
гъа бизге миллетибизни бек айтхы-
лыкъ жашларындан бири Алтууланы 
Мурат онг тапдыргъанды. Аны болуш-
лугъу бла ма бу сиз кёрген 300 сейир 
чыгъармала алыннгандыла. Сау бол-
сун. Ары дери дагъыда 2014 жылны 
аллында да бир кере толтурулгъан 
эди фондубуз абадан эм сабий лите-
ратура бла. Битеудуния адабиятдан 
кёп затыбыз барды. Уллуну-гитчени 
да сакълайбыз! 

Шёндю асламында школла эм окъ-
уу юйле бла ишлеп башлагъанбыз. 
«Жазгъы окъуула» бардырыладыла 
да школлада, устазла, сабийле да 
терк-терк келедиле. Ма бюгюн да 
олтуруп тургъанларын кёресиз. Фили-
алны ачылыуу 3 июньда болгъанды. 
Андан бери школчуланы араларында 
брейн-рингден эришиу да ётдюрген-

биз. Дагъыда Интернет тартылгъан 4 
компьютер да барды. Керек адам ке-
лип, алайда ишлеп кетерге боллукъду. 

Сора былайда, эшикден киргенлей, 
санга закий Къайсыныбыз «тюбеге-
ни» жюреклени къууандырады. Бек 
уллу муратым а бизни филиалгъа аны 
аты аталсады да, бек ыразы этерик 
эдиле. Къулий улуну орамында аны 
аты бла китапхана ишлесе бек тий-
ишлиди, деп оюм этеме.

Энтта да мында сабий отоуубуз да 
барды. Алыкъа ол ахырына дери не 
бла да жалчытылынып бошамагъан-
ды, нек дегенде ахыр оюмгъа келиш-
мегенбиз аны къалай жасаргъа деп. 
Саулайда бу объектге 4 миллиондан 
артыкъ ахча кетгенди. 

- Изленнген китап сизде табылмаса 
уа?

- Бизде болмагъанны башха фили-
алладан тапдырабыз. Аны бла тыйгъ-
ыч болмайды.

- Китапхананы дизайны шёндюгю 
излемлеге кёре аламат жарашды-
рылгъанды. Аны юсюнден айтсагъ-
ыз эди.

- Аны автору Владимир Шогеновду. 
Ма къабыргъада тагъылгъан сагъ-
атны окъуна ол китапладан жараш-
дыргъанды. Тапкаланы да чыракъ 
жарыгъы бла жасаргъа да аны эсине 
келгенди. Кесигиз ангылагъандан, 
быллай жерде ишлеригинг бютюн 
бек келеди. 

- Ненча адам ишлейсиз мында?
- Мени бла бирге энтта экеулен бар-

дыла. Тамата библиотекарь Таукенла-
ны Жансурат эм абонемент бёлюмню 
ишин бардыргъан Газаланы Фатима 
борчларын тынгылы толтурадыла. 

- Сау болугъуз.

ТАППАСХАНЛАНЫ Аминат. 

Бу суратны бизге Нальчик-
де жашагъан, газетибизни 
да дайым окъуучусу Теку-
ланы Тахир келтиргенди. 
Суратдагъы къызчыкъ аны 
туудукъчугъу Бийчеккуланы 
Алинады.

Алинагъа беш жыл бола-
ды. Арт эки жылда къыра-
лыбызны шахарларында, 
эллеринде бардырылгъан 

«Ёлюмсюз полкну» маршы-
на къатышады.

Бу жол ол аппасыны ата-
сы Текуланы Алийни жашы 
Шамилни эм аны къайы-
ны Атмырзаланы Махайны 
жашы Хасанны суратларын 
келтиргенди. Шамил 1991 
жылда ауушханды. Хасан 
а урушдан къайтмагъанды.

ОСМАНЛАНЫ Хыйса.

Пенсия фонддан документле-
ни алыуну женгиллендирилген 
амалы былтыр коронавирус бла 
байламлы кийирилген эди, ол 
2021 жылны ахырына дери сакъ-
ланырыкъды. Аны хайырындан 
россейлиле фонд бла байламлы 
кёп жумушларын аны бёлюмле-
рине бармай толтураллыкъдыла. 

Алай бла адамгъа жыл саны 
неда урунуу стажы жетгени бла 
байламлы пенсияны телефон бла 
неда гражданинни энчи кабине-
тини юсю бла тохташдырыргъа 
жарайды. Инсан ыразылыгъын 
бере эсе, ол иш бла жалчытхан 
организацияла ийген данныйле-
ни хайырланып да тергеледи. 

Алагъа кёре пенсия коэффи-
циентле, орта иш хакъ, сабийле-
ге неда саусузгъа къарагъаны 
ючюн ишлемеген кезиуле да 
саналадыла. Адам пенсия жыл 
санына жетерге ала барысы да 
фондда жыйышдырыладыла, 
инсандан пенсиясын алыр ючюн, 
жангыз да электрон заявление 
берири изленеди. 

Сакъатлыкъ бла байламлы 
берилген пособияланы битеу 
тюрлюлери ФРИ-де (Сакъатланы 
федерал реестри) жыйышды-
рылгъан эсеплеге кёре бериле-
диле. Инсан заявление къолдан 
неда электрон халда жазады, 
къалгъан данныйлени фонд ин-
формация системадан алады. 
Реестрни хайырындан тёлеулени 
талайы заявлениясыз окъуна 
тохташдырыладыла, сёз ючюн, 
сакъатлыкъ ючюн берилген пен-
сияны болжалын созуу. 

Алай бла фондну жер-жерли 
органлары адамлагъа быллай 
тёлеулени тергеуде себеплик 
этедиле, ол санда законнга кёре 
инсан кеси келтирирге тийишли 

документлени жыйышдырыуда 
да. Ала башха ведомстволагъа, 
иш бла жалчытхан организаци-
ялагъа, архивлеге, билим бериу 
учреждениялагъа эм башха жер-
леге запросла иедиле, аны ючюн 
ПФ фонд информация жаны 
бла байламлыкъла жюрютюрча 
келишимле тауусханды. Аны хай-
ырындан гражданла, сёз ючюн, 
аналыкъ капиталны алыр неда 
юйню тутхан ёлгени бла байлам-
лы берилген пособияны болжа-
лын созар ючюн, шагъатлыкъ 
документлени излемейдиле. 

Пенсия фонддан келген битеу 
тёлеулени юслеринден инфор-
мацияны энчи кабинетни юсю 
бла алыргъа боллукъду, аланы 
санында пенсиячылагъа эм пред-
пенсиячылагъа тийишли справ-
каланы, льготалагъа эркинлик 
берген къагъытланы бла выпи-
скаланы да. Алагъа цифра мухур 
салынады, быллай документлени 
башха организациялагъа иерге 
да жарайды. 

Ишлегенле уа электрон каби-
нетлеринде пенсия коэффици-
ентлерини, пенсия балларыны, 
урунуу жылларыны юсюнден 
билаллыкъдыла. Аналыкъ капи-
талны иелерине таплыкъгъа ала 
сайлагъан жумушлагъа къаллай 
бир ахча алыргъа жарарыгъы 
жазылады. 

Справка информация теле-
фон бла да бериледи, аны ючюн 
инсандан код сёзню айтырын 
излерикдиле. Алгъа аны ючюн 
фондха заявление жазылгъанды, 
энди бу жумуш энчи кабинетде 
да тамамланады. Код сёзню 
хайырланыу телефон консульта-
цияланы кезиуюнде толу инфор-
мацияны алыргъа болушады.

ХАБИБУЛЛАХЛАНЫ Зульфия.

Аппаларыны 
сыйларын кёре

Китапхана

«Уллуну-гитчени да 
сакълайбыз!»

Арт жыллада шахарны ара орамларындагъы жашау журтлада бир 
тюрлю ремонт ишле башлансала, адамла алайда кезиулю тюкен 
ачыллыгъына юйренип къалгъандыла. Нальчикни Къулийланы 
Къайсынны атын жюрютген проспектде периодикалы библиотекада 
да жангыртыу ишле башланнганда, кёпле биягъы сатыу-алыу объект 
ачыллыкъ суннгандыла. 

Насыпха, ала жангылгъандыла. Алайда жангы излемлеге кёре жа-
рашдырылгъан китапхана ачылгъанды. Анга Хаджиланы Светлана 
таматалыкъ этеди. Биз аны бла къысха ушакъ бардырып, объектни 
жангыртыу къалай ётгенини юсюнден билгенбиз. 

Тинтиуле

Сары жауну 
экиден бири – жалгъан

ПЕНСИЯ ФОНД

Тынч амалла бла жылны ахырына дери 
хайырланыргъа онг барды

Байдаланы Исмайыл «Каббалкэ-
нерго» компанияны Элбрус районда 
подстанцияларында тамата мастер 
болуп урунады. Энергетикадан сора 
да, бал чибинчилик бла кюрешеди. 
Аны бал батманларында «карника», 
«бакфаст» эм «карпатка» къумалы 
чибинле жашайдыла.

Исмайылны мюлкю Байдаланы 
элинде турады. Ол а тенгизден эки 
мингден артыкъ метр бийикдеди. Анда 
жыйылгъан бал да анга кёре бек хай-
ырлыды эмда татыулуду.

«Алимлени тинтиулерине кёре, бал 
чибинле электрокюч чыгъара биледи-
ле. Ала кеслерин аны бла «тышлайды-
ла», тёгерекде ток неда мукъуладис 
кюч болгъанын да сезедиле. Мен а 
энергетик болгъаным себепли чи-
бинлени аладан къалай сакъларгъа 
боллугъун билеме», - дейди Исмайыл.

Бал батманланы ток ызны тюбюнде 
неда анга жууукъда орнатса, чибинле 
андан келген кючню сезип, орунла-
рындан чыгъалмай турадыла, бирде 
уа андан ашыгъып къачадыла. Чи-
бинчини юс кийими синтетика матери-
алдан болса да ала, аны сезип, анга 
чабаргъа боллукъдула.

Байда улу энергетикагъа 2010 жылда 
келгенди. Ол районну электросетьле-
ринде электромонтёр болуп ишлеп 
башлагъанды. Тёрт жылдан сора 
Элбрусда подстанцияланы къауумуну 
устасы болгъанды, 2019 жылда уа аны 
анда тамата этгендиле. Жаш Минги 
тауну этеклеринде орналгъан он энер-

гообъектге кёз-къулакъ болады.
«Бизни районда хауаны болуму баш-

ха-башхады: жайда суу басады, къыш-
да къар юзюлюп тюшеди, жаз башын-
да бла кюзде уа желле сагъайтадыла. 
Ишчилерибиз къармашыулу, билимли 
болгъанлары себепли не тюрлю осал 

болумда да мадар этерге къолубуздан 
келеди», - дейди Исмайыл.

Бал чибинчиликге сейири къалай 
къозгъалгъанын да айтханды ол: «Бир 
кере жууукъларыма бал жыяргъа бо-
лушама. Чибинлени юсюнден хапар 
айта кетгенибизден сора мен да «татлы 
алтын» чыгъарыу бла кюрешип баш-

ларгъа оноу этеме». Энди уа жашны 
мюлкюне журналистле, туристле, 
блогерле да келедиле, балны татыуун 
кёредиле, аны юсюнден башхалагъа 
да хапарлайдыла.

УЛБАШЛАНЫ Мурат 
хазырлагъанды.

ЖКХ ючюн азыракъ 
кимле тёлерикдиле?

 Орта эсеп бла алып тергегенде, 
Россейде юйюрле тюшюрген фай-
даны 22 процентин ЖКХ ючюн тёле-
уле аладыла. Ол андан бийик болса, 
къырал субсидия бла онгдурургъа 
керекди. Энди уа РФ-ни Къурулуш 
министерствосу аны азайтып, 15 
процентге жетдирирге оюм этгенди. 
«Алай болса, субсидия аллыкъланы 
саны да кёбейирге керекди. Алай ала 
кёзге илинирча аллай бир къошарыкъ 
сунмагъыз, - дейди коммерциялы 
болмагъан «ЖКХ Контроль» бири-
гиуню башчысыны орунбасары Ан-
дрей Костянов. – Субсидия алыргъа 
тийишли болгъан юйюрлени экиден 
бирине ол берилмейди. Ала кимле-
диле десегиз, сёз ючюн, борчлары 

болгъанла. Ол чеклениуню кетермей 
боллукъ тюйюлдю.

Дагъыда льготаны алырча къадар 
къагъыт жарашдырыргъа керекди. 
Мен а сагъынылгъан марда хар ким-
ге да онбеш процентге дери тюшю-
рюллюгюн тюзге санамайма. Андан 
эсе Смоленск областьда сынамны 
хайырланса игиди. Анда къолайсыз 
юйюрле ЖКХ ючюн беш процентден 
кёп тёлемейдиле».

Экологиягъа хата салмагъан 
бахиллала нек жокъдула?

Поликлиникагъа процедуралагъа 
баргъанда адам аякъларына бахил-
лала киеди. Андан чыкъгъандан сора 
аланы урнагъа атады. Бу затла полиэ-
тиленден этиледиле. Ол а жерде жюз 
жылла бла чиримей турады. Алай эсе 
уа, экологиягъа азыракъ хата салгъан 

башха материалланы хайырланыргъа 
нек жарамайды?

«Бир кере киерге жараулу бахилла-
ланы полиэтилен эм хлорполиэтилен 
плёнкадан этедиле. Аланы къайтарып 
жарашдырыргъа болады, - дейди 
Гринписни Россейде «Ноль отходов» 
проектини эксперти Дмитрий Несте-
ров. – Алай аны ючюн а аланы ичле-
ринде резинканы чыгъарыргъа керек-
ди. Аны уа ким этип айланырыкъды. 
Ол себепден эм игиси – силикондан 
неда энчи быстырдан этилген, кесле-
рин да къайтарып киерге жарагъан 
бахиллалагъа кёчюудю.

Быллай затланы музейледе неда 
операция бардырыучу отоулада жю-
рютедиле. Аланы тюплери жумушакъ-
ды, багъалы паркетни да ызламайды. 
Сёз ючюн, Иркутскда кёп косметика 
салонла, медицина учрежденияла, 
фитнес клубла эмда сабий садикле 
быллай бахиллалагъа кёчгендиле».

Энергетик эмда бал чибинчи

Махтаугъа 
тийишли жашчыкъла

Ветеранланы 
араларында – алчыла

Соруу-жууап

Тарифле


